
(லாஞ்சிடியுடு) கணக்கிடப்படும் திட்ட நேரம்.

time, local-உள்ளுர் நேரம்: மைய வரையைக் கதிரவன் கடக்கும் பொழுது அளக்கப்படும் ஓரிடத்தின் நேரம். இது இடத்திற்கிடம் மாறுபடும். இந்திய உள்ளிட நேரமும் இங்கிலாந்து உள்ளிட நேரமும் ஒன்றாக இரா. பா. time, standard. (பு. அறி)

time reversing mirrors - காலத் திருப்பு ஆடிகள்: இவை ஒளியலைகளைக் கால அளவில் பின் நோக்கிச் செல்லுமாறு செய்பவை. இதனால் அவற்றின் மூலத்தில் அவற்றைக் குவிக்க இயலும், பிரான்ஸ் அறிவியலார் இவற்றை உருவாக்கியுள்ளார். (1994), 

time sharing-நேரப்பகிர்வு: ஒரே சமயத்தில் பலர் ஒரு கணிப்பொறியைப் பயன்படுத்தல், கணிப்பொறி மிக விரைவாகத் தகவல்களைத் தருவதே இதற்குக் காரணம். இதனால் பயன்படுத்துவோரின் தேவைகளை விரைவாக நிறைவு செய்ய இயலும். (இய)

time, standard - திட்ட நேரம்: ஒவ்வொரு நாடும் தன் நடுவே செல்லும் நெடுக்குக் கோட்டிலுள்ள ஒரிடத்தில் உள்ளூர் நேரத்தைக் கணக்கிட்டு, அதையே நாடு முழுதும் பின்பற்றும். இதற்குத் திட்டநேரம் என்று பெயர். இந்தியாவைப் பொறுத் தவரை 82.5° நெடுக்குக்கோடு திட்ட நெடுக்குக்கோடாகும்.அங்குக் கணக்கிடப்படும் நேரம் திட்ட நேரமாகும். இந்நேரம் நாட்டுக்கு நாடு வேறுபடும். பா. longitude (பு. அறி)

tin - வெள்ளீயம்: Sn. எளிதில் உருகக்கூடிய உலோகம், மென்மையானது. கம்பியாக்கலாம், தகடாக்கலாம். காற்று, நீர் பாதிக்காது. இரு புறவேற்றுருக்கள் உண்டு. வெண்ணிற வெள்ளீயம், சாம்பல் நிற வெள்ளீயம், வீட்டுப் பாண்டங்கள் செய்யவும் தகடுகள் செய்யவும் பயன்படுவது. (வேதி)

tin chloride- வெள்ளீயம் குளோரைடு: SnCl2, ஒளிபுகும் திண்மம். அய்டிரோ குளோரிகக் காடியில் வெள்ளியத்தைக் கரைத்துப் பெற லாம். ஒடுக்கி, நிறம் நிறுத்தி (வேதி)

tin oxide- வெள்ளீய (ஐய) ஆக்சைடு: SnO2, வெள்ளீயச் சாம்பல் நிறமற்ற படிகம். நீரில் கரையாதது. ஓடுகள், கண்ணாடி, உலோகம் ஆகியவற்றிற்கு மெருகேற்றப் பயன்படுவது. (வேதி)

tin sulphide - வெள்ளீயச் சல்பைடு: SnS2, ஓவியப் பொன் என்று கூறப்படுவது. நீரில் கரையா மஞ்சள் நிறத்தூள். அமிலம் சேர்ந்த வெள்ளீய உப்புக் கரைசலில் அய்டிரஜன் சல்பைடைச் செலுத்திப் பெறலாம். பொன்னிற வண்ணக் குழைவு செய்யப்பயன்படுவது. (வேதி)

tincture - கறையம்: ஆல்ககாலில் கரைந்த கரைசல். அயோடின் கறையம் (டிங்சர் ஆஃப் அயோடின்) நச்சுத் தடையாகும். (வேதி)

		 இப்பக்கம் கடைசியாக 26 நவம்பர் 2019, 04:50 மணிக்குத் தொகுக்கப்பட்டது.

